
ΚΑΝΩΝ ΠΑΡΑΚΛΗΤΙΚΟΣ  
ΕΙΣ ΤΟΝ ΙΩΑΝΝΗΝ ΠΡΟ∆ΡΟΜΟΝ 

 
Εὐλογητός…, Κύριε εἱσάκουσον… καὶ Θεὸς Κύριος…. 

Εἶτα τὸ Τραπάριον. ῏Ηχος δ΄. Ὁ ὑψωθεὶς ἐν τῷ Σταυρῷ. 
Ὁ τοῦ Κυρίου µεγαλώνυµος κῆρυξ καὶ ᾽Αποστόλων ἡ κρηπὶς 
᾽Ιωάννη, θεοµιµήτως πάριδε Πανάγιε, ἅπαντα τὰ πταίσµατα, 
τῆς ἀθλίας ψυχῆς µου· ρῦσαι ἐκ παντοίων µε καὶ ποικίλων 
κινδύνων, καὶ τὸν κοινὸν ἱλέωσαι Θεόν, ἵνα ἐν κρίσει παράσχῃ 
µοι ἄφεσιν. 

∆όξα. Καὶ νῦν. Θεοτοκίον.  
Οὐ σιωπήσωµεν ποτέ, Θεοτόκε, τὰς δυναστείας Σου λαλεῖν οἱ 
ἀνάξιοι· εἰ, µὴ γὰρ Σὺ προίστασο πρεσβεύουσα, τίς ἡµᾶς 
ερρύσατο ἐκ τοσούτων κινδύνων; Τίς δὲ διεφύλαξεν ἕως νῦν 
ἐλευθέρους; Οὐκ ἀποστῶµεν, ∆έσποινα, ἐκ Σοῦ· Σοὺς γὰρ 
δούλους σῴζεις ἀεί, ἐκ παντοίων δεινῶν. 

 
Ὁ Ν΄ ψαλµὸς καὶ ὁ Κανών. 

 
Ὠδὴ α΄. ῏Ηχος πλ. δ΄. ῾Υγράν διοδεύσας. 

 
∆εινῶν µε χειµάζουσι λογισµοί, πρὸς σὲ καταφεύγω, σωτηρίαν 
ἐπιζητῶν, Προφῆτα καὶ Πρόδροµε Κυρίου, ἐκ πάσης νόσου καὶ 
βλάβης µε λύτρωσαι. 
 
Παθῶν µε ταράττουσι προσβολαί, πολλῆς ἀθυµίας ἐµπιπλῶσαί 
µου τὴν ψυχήν, εἰρήνευσσν, Μάκαρ, ταῖς πρεσβείαις, ταῖς πρὸς 
Θεόν σου, Προφῆτα καὶ σῶσόν µε.  

Τὸν γῆς καὶ θαλάσσης καὶ Οὐρανοῦ, Ποιητὴν ἁπάντων 
ἀοράτων καὶ ὁρατῶν ὡς αὐτῶν βαπτίσας ἐκδυσώπει, ἐκ πάσης 
νόσου καὶ βλάβης ρυσθῆναί µε.  

Θεοτοκίον. 
Νοσοῦντα τὸ σῶµα καὶ τὴν ψυχήν, ἐπισκσπῆς θείας καὶ 
προνοίας τῆς παρὰ σοῦ, ἀξίωσον µόνη Θεοµῆτορ, ὡς ἀγαθὴ 
ἀγαθοῦ τε λοχεύτρια.  

 
Ὠδὴ γ΄. Οὐρανίας ἁψῖδος. 

 
Προστασίαν καὶ σκέπην, τὴν σὴν ἀεὶ δίδου µοι, ἐπικαλουµένῳ 
Προφῆτα, σύ µε κυβέρνησον, ταῖς ἱκεσίαις σου, τὸν ἀσφαλῆ 
πρὸς λιµένα, καὶ δεσµῶν µε λύτρωσαι τοῦ πολεµήτορος.  
 
῾Ικετεύω, Προφῆτα, τὸν ψυχικὸν τάραχον, καὶ τὰς προσβολὰς 
τῶν δεινῶν νόσων πάντοτε, ἐπερχοµένας µοι, ἐξ ἐµοῦ, 
Πρόδροµε, τάχυ, µακρὰν ἀποδίωξον ταῖς ἱσθεσίαις σου.  
 
Χαλεπαῖς ἁµαρτίαις, καὶ νοσεροῖς πάθεσι, περικλυζοµένῳ 
Προφῆτα, σύ µοι βοήθησον, ὑπὸ τὴν σκέπην σου, ὁλοτελῶς 
προσφυγόντι, καὶ θερµῶς κραυγάζοντι, σῶσόν µε Πρόδροµε.  

Θεοτοκίον. 
Εὐεργέτην τεκοῦσα, τὸν τῶν καλῶν αἴτιον, τῆς εὐεργεσίας τὸν 
πλοῦτον, πᾶσιν ἀνάβλυσον· πάντα γὰρ δύνασαι, ὡς δυνατὸν ἐν 
ἰσχύϊ, τὸν Χριστὸν κυήσασα, Θεοµακάριστε.  
 
∆ιάσωσον ἐκ πάσης νόσου Πρόδροµε τοῦ Σωτῆρος, τοὺς ὑπὸ 
τὴν σκέπην σου καταφεύγοντας, καὶ λύτρωσαι αἰωνίων 
βασάνων. 
Ἐπίβλεψον, ἐν εὐµενείᾳ πανύµνητε Θεοτόκε, ἐπὶ τὴν ἐµὴν 
χαλεπὴν τοῦ σώµατος κάκωσιν, καὶ ἴασαι τῆς ψυχῆς µου τὸ 
ἄλγος. 

Αἴτησις καὶ τὸ Κάθισµα. 

 
῏Ηκος δ΄. Ταχὺ προκατάλαβε. 

῾Ως θεῖον θησαύρισµα, ἐγκεκρυµµένον τῇ γῇ, Χριστὸς 
ἀπεκάλυψε, τὴν κεφαλήν σου ἡµῖν, Προφῆτα καὶ Πρόδροµε. 
Πάντες σὖν συνελθόντες, ἐν τῇ ταύτης εὑρέσει, ἄσµασι 
θεηγόροις, τὸν Σωτῆρα ὑνοῦµεν, τὸν σώζοντα ἡµᾶς, ἐκ φθορᾶς, 
ταῖς ἱκεσίαις σου.  
 

᾽Ωδὴ δ΄. Εἰσακήκοα Κύριε. 
 
Τῶν παθῶν µου τὸν τάραχν, ὁ τὸν εἰρηνάρχην βαπτίσας 
Κύριον, ταῖς πρεσβείαις σου κατεύνασον, καὶ εἰς γῆν πραέων µε 
ἐνόρµισον.  
 
Εὐσπλαγχνίας τὸ πέλαγος, ὁ ἀνυποστόλως κηρύξατ ἅπασι, 
καθικέτευε σοῦ δέοµαι, τῶν βασάνων ὅπως λυτρωθείηµεν.  
 
᾽Απολαύοντες, Πρόδροµε, τῶν σῶν δωρηµάτων σοὶ 
χαριστήριον, ἀναµέλποµεν ἐφύµνιον, οἱ τῆς σῆς τρυφῶντες 
ἀντιλήψεως.  

Θεοτοκίον. 
Οἱ ἐλπίδοι καὶ στήριγµα, καὶ τῆς σωτηρίας τεῖ χος ἀκράδαντον, 
κεκτηµένοι σε, Πανύµνητε, δυσχε ρείας πάσης ἐκλυτρούµιεθα. 

 
᾽Ωδὴ ε΄. Φώτισον ἡµᾶς. 

 
Πλήρωσον ἡµῶν, τὰς αἰτήσεις τῶν τιµώντων σε, ὁ τοῦ ἀδύτου 
τὴν ὑφήλιον, φωτὸς πληρώσας τῷ κηρύγµατί σου, Πρόδροµε.  

Λύτρωσον ἡµᾶς, ἐκ κινδύνων Βαπτιστὰ τοῦ Χριστοῦ, ὁ 
αἰωνίαν κηρύξας λύτρωσιν, καὶ τὴν εἰοήνην τὴν πάντα νοῦν 
ὑπερέχουσαν.  
 
Λῦσον τῶν δεινῶν νοσηµάτων τὴν ἀσθένειαν, τῶν πρεσβειῶν 
τῶν σῶν τῇ θερµότητι, ὁ τὸν Σωτῆρα βαπτίσαι φανεὶς ἐπάξιος. 

Θεοτοκίον. 
῎Ιασαι ῾Αγνή, τῶν παθῶν µου τὴν ἀσθένειαν, ἐπισκοπῆς σου 
ἀξιώσασα, καὶ τὴν ὑγείᾳν ταῖς πρεσβείαις σου παράσχου µοι. 

 
᾽Ωδὴ στ΄. Τὴν δέησιν ἑκχεῶ. 

 
Θανάτου καὶ τῆς φθοοᾶς ἐξάρπασον, ἀφθαρσίαν µοι διδοὺς 
ἀπολαύειν, ἐκ πειρασµῶν καὶ κινδύνων παντοίων, καὶ ἐξ 
ἐφόδου τῶν νόσων ἐξαίρων µε δεήσεσι σαῖς Βαπτιστά, ἐν 
Κυρίῳ καὶ σῶσόν µε δέοµαι.  
 
Προστάτην σε τῆς ζωῆς ἐπίσταµαι, καὶ θερµὸν ἐν περιστάσεσι 
πρέσβυν, καὶ πεὶρασµῶν δαλύοντα νέφος καὶ πᾶσαν νόσον καὶ 
βλάβην ἐλαύνοντα καὶ δέοµαι ὁ δυσµενής, ἐκ φθορᾶς τῶν 
παθῶν µου ρυσθῆναί µε.  
 
᾽Εν λάκκῳ ἁµαρτιῶν ἐµπέπτωνα, καὶ αὐτοῦ ἀναδραµεῖν οὐκ 
ἰσχύω^ ἀλλ' ὁ Θεὸς τὸν ἐκ λάκκου λεόντων, βαπτίσας πάλαι 
προφήτην ρυσάµενον, λιτάνευε ἵν' ἐξ αὐτοῦ, ἀναγάγῃ µε, Τίµιε 
ΙΙρόδροµε. 

Θεοτοκίον. 
῾Ως τεῖχος καταφυγῖης κεκτήµεθα, καὶ ψυχῶν σε παντελῆ 
σωτηρίαν, καὶ πλατυσµὸν ἐν ταῖς θλίψεσι, Κόρη, καὶ τῷ φωτί 
σου ἀεὶ ἀγαλλόµεθα· ὦ ∆έσποινα καὶ νῦν ἡµᾶς, τῶν παθῶν καὶ 
κινδύνων διάσωσον.  

∆ιάσωσον ἐκ πάσης νόσου, Πρόδροµε τοῦ Σωτῆρος, τοὺς ὑπὸ 
τὴν σκέπην σου καταφεύγοντας, καὶ λύτρωσαι αἰωνίων 
βασάνων. 
 
Ἄχραντε, ἡ διὰ λόγου τὸν Λόγον ἀνερµηνεύτως, ἐπ' ἐσχάτων 
τῶν ἡµερῶν τεκοῦσα, δυσώπησον, ὡς ἔχουσα µητρικὴν 
παρρησίαν.  

 
Ὁ Ἱερεὺς µνηµονεύει τῶν ὑπὲρ ὧν γίνεται ἡ Παράκλησις.  

 
Εἶτα τὸ Κοντάκιον. ῏Ηκος β΄. Τὰ ἄνω ζητῶν. 

Προφῆτα Θεοῦ καὶ Πρόδροµε τῆς χάριτος, τὴν Κάραν τὴν σήν, 
ὡς ρόδον ἱερώτατον, ἐκ τῆς γῆς εὑράµενοι, τὰς ἰάσεις πάντοτε 
λαµβάνοµεν· καὶ γὰρ πάλιν ὡς πράτερον, ἐν κόσµῳ κηρύττεις 
τὴν µιετάνοιαν.  

 
Καὶ εὐθὺς τὸ Προκείµενον· ῏Ηχος δ΄. 

∆ίκαιος ὡς φοῖνιξ ἀνθήσει καὶ ὡσεὶ κέδρος ἡ ἐν τῷ Λιβάνῳ 
πληθυνθήσεται.  
Στίκος. ΙΙεφιτευµένος ἐν τῷ οῖκῳ Κυρίου, ἐν ταῖς αὐλαῖς τοῦ 
Θεοῦ ἡµῶν ἐξανθήσουσιν.  

 
Εὐαγγέλιον. ᾽Εκ τοῦ κατὰ Ἰωάννη (κεφ. α΄ 29—34). 

Τῷ καιρῷ ἐκείνῳ βλέπει ὁ ᾽Ιωάννης τὸν ᾽Ιησοῦν ἐρχόµενον πρὸς 
αὐτόν, καὶ λέγει· ῎Ιδε ὁ ἀµνὸς τοῦ Θεοῦ, ὁ αἴρων τὴν ἁµαρτίαν 
τοῦ κόσµου. Οὗτός ἐστι περὶ οὗ ἐγὼ εἶπον· ᾽Οπίσω µου ἔρχεται 
ἀνήρ, ὃς ἔµπροσθέν µου γέγονεν, ὅτι πρῶτος µου ἦν. Κἀγὼ οὐκ 
ἤδειν αὐτόν, ἀλλ' ἵνα φανεοωθῇ τῷ ᾽Ισραήλ, διὰ τῦτο ἦλθον 
ἐγὼ ἐν τῷ ὕδατι βαπτίζων. Καὶ ἐµαρτύρησεν ᾽Ιωάννης, λέγων, 
ὅτι τεθέαµαι τὸ Πνεῦµα καταβαῖνον ὡσεὶ περιστερὰν ἐξ 
οὐρανοῦ, καὶ ἔµεινεν ἐπ' αὐτόν. Κἀγὼ οὐκ ἤδειν αὐτόν, ἀλλ᾽ ὁ 
πέµψας µε βαπτίζειν ἐν ὕδατι, ἐκεῖνός µοι εἶπεν· ᾽Εφ' ὃν ἂν ἴδῃς 

τὸ Πνεῦµα καταβαῖνον καὶ µένον ἐπ' αὐτόν, οὗτός ἐστιν ὁ 
βαπτίζων ἐν Πνεύµατι ῾Αγίῳ. Κἀγὼ ἑώρακα, καὶ µεµαρτύρηκα, 
ὅτι οὗτός ἐστιν ὁ Υἱὸς τοῦ Θεοῦ.  
 

∆όξα Πατρί…  
Ταῖς τοῦ Προδρόµου, πρεσβείαις, Ἐλεῆµον, ἐξάλειψον τὰ 
πλήθη τῶν ἐµῶν ἐγκληµάτων. 

Καὶ νῦν…  
Ταῖς τῆς Θεοτόκου, πρεσβείαις, Ἐλεῆµον, ἐξάλειψον τὰ πλήθη 
τῶν ἐµῶν ἐγκληµάτων. 

Στίχος. Ἐλεῆµον, ἐλέησόν µε ὁ Θεός… 
 

Καὶ τὸ παρὸν Προσόµοιον. 
῏Ηχος πλ. β΄. ῞Ολην ἀποθέµενοι. 

Προφῆτα καὶ Πρόδροµε, ψυχῆς ἐµῆς θυµηδία, δέξαι, 
Πανακήρατε, τὴν προσφεροµένην σοι ἱκεσίαν µου, θλῖψις γὰρ 
ἔχει µε καὶ δεινὰ παντοῖα, ᾽Ιωάννη µεγαλώνυµε, σῶσον τὸν 
δοῦλόν σου, καὶ χειρὸς τοῦ δράκοντός µε ἐξάρπασον, καὶ 
τούτου τῶν παγίδων νῦν, ὡς εὐσυµπαθὴς ἐλευθέρωσον, 
πρεσβείαν προσάγων, καθὸ κοινὸς µεσίτης πρὸς Θεόν, καὶ 
πάσης νόσου ἐκλύτρωσαι τὸν αὐτοκατάκριτον.  

 
Τὸ Σῶσον ὁ Θεὸς τὸν λαόν σου) κ.τ.λ. (σελ. 18). 

 
᾽Ωδὴ ζ΄. Οἱ ἐκ τῆς Ἱουδαίας. 

 
Τῆς Ἁδὰµ ἁµαρτίας τὸ χειρόγραφν, Λόγον τὸν διαρριήξαντα, 
ἐν ρείθροις ᾽Ιορδάνου κραυγάζων ὑπεδέξω, ᾽Ιωάννη 
Πανεύφηµε· ὁ τῶν Πατέρων ἡµῶν Θεὸς εὐλογητὸς εἶ.  
 
Θελητὴν τοῦ ἐλέους τὸν φιλάνθρωπον, Μάκαρ, ὑπὲρ τῶν 
δούλων σου, δυσώπει τῶν πταισµάτων καὶ νόσων ἰοβόλων, 

λυτρωθῆναι τοὺς ψάλλοντας· ὁ τῶν Πατέρων ἡµῶν Θεὸς 
εὐλογητὸς εἶ.  
 
Θησαυρὸν σωτηρίας καὶ γαλήνιον ὅρµον καὶ ἐν κινδύνοις 
ταχύν, προστάτην τοῖς καλοῦσιν, εἰδότες σε βοῶµεν, τὸ 
κλυδώνιον στόρεσον, ἀσθενειῶν, Βαπτιστά, ταῖς ἱκεσίαις σου.  

Θεοτοκίον. 
Σωµάτων µαλακίας καὶ ψυχῶν ἀρρωστίας, Θεογεννήτρια, τῶν 
πόθῳ προσιόντων τῇ σκέπῃ σου τῇ θείᾳ θεραπεύειν ἀξίωσον, ἡ 
τὸν Σωτῆρα Χριστὸν ἡµῖν ἀποτεκοῦσα. 

 
Ὠδὴ η΄. Τὸν Βασιλέα. 

 
Τοὺς βοηθείας τῆς παρὰ σοῦ δεοµένους µὴ παρίδῃς, Προφῆτα, 
βοῶντας, καὶ ἐξαιτουµένους τὴν σὴν ἐπιστασίαν.  
 
Τῶν ἰαµάτων τὸ δαψιλὲς ἐπιχέεις τοῖς πιστῶς ὑµνοῦσί σε, 
Προφῆτα, καὶ ἀνευφηµιοῦσι, Παµµάκαρ ᾽Ιωάννη.  
 
Τῆς σωτηρίας τὸν ἀρχηγὸν ἱκετεύων, τὸν Χριστόν, Προφῆτα, 
µὴ ἐλλίπῃς, ὅπως ἐκ βασάνων ρυσθῶµεν αἰωνίων.  

Θεοτοκίον. 
Τῶν πειρασµῶν σὺ τὰς προσβολὰς ἐκδιώκεις, καὶ παθῶν τὰς 
ἐφόδους, Παρθένε, ὅθεν σὲ ὑµνοῦµεν εἰς πάντας τοὺς αἰῶνας. 
 

Ὠδὴ θ΄. Κυρίως Θεοτόκον. 
 

Ροήν µου τῶν δακρύων µὴ ἀποποιήσῃς, ὁ ἐν ροαῖς Ἰορδάνου 
τὸν πάντων Θεόν, συγκαταβάντα βαπτίσας, ὃν µεγαλύνοµεν.  
 
Κακώσεως δαιµόνων, τῆς ἀδιαλείπτως ἐκπιεζούσης Προφῆτά µε 
λύτρωσαι, καὶ ἐπηρείας τῆς τούτων δεῖξον ἀνώτερον.  

Ἰσχὺς καὶ θεραπεία, τῇ ἐξ ἀκρασίας καὶ χαλεπῆς ἁµαρτίας, 
Προφῆτα γενοῦ, κεκακωµένῃ ψυ χῇ µου, ἵνα γεραίρω σε. 

Θεοτοκίον. 
Χαρᾶς µου τὴν καρδίαν, πλήρωσον, Παρθένε, ἡ τῆς χαρᾶς 
δεξαµένη τὸ πλήρωµα, τῆς ἁµαρτίας τὴν λύπην ἐξαφανίσασα.  
 

Τὸ Ἄξιόν ἐσιν καὶ τὰ παρόντα Μεγαλυνάρια. 
 
῎Αγονον καὶ ἄκαρπον τὴν ψυχήν, κέκτηµαι, Παµµάκαρ, φύλλα 
µόνον ἄνευ καρπῶν, ἔρηµον ἁπάσης ἀγαθῆς ἐργασίας, 
Προφῆτα, ἀρετῶν µε δεῖξον καρπούµενον.  
 
Βαπτιστὰ καὶ Πρόδροµε τοῦ Χριστοῦ, λύχνε φαεσφόρε, 
ἱκετεύω σε ἐκτενῶς, λύχνον ἄναψόν µου ψυχῆς τῆς 
ταλαιπώρου· ἐσκοτισµένην οὖσαν σὺ κα ταλάµπρυνον.  
 
∆έοµαι, Προφῆτα καὶ Βαπτιστά, µή µε ὑπερίδῃς τὸν ἀνάξιον 
πρεσβευτήν, καταβαπτισθέντα τοῖς πάθεσι τοῦ βίου, καὶ ἐν 
βορβόρῳ ὄντα σὺ ἐξανά στησον.  
 
Πρέσβευε Προφῆτα πρὸς τὸν Θεόν, ὑπὲρ τοῦ λαοῦ σου καὶ 
ἡµῶν τῶν ἁµαρτωλῶν, τῶν καταφευ γόντων τῇ σκέπῃ σου τῇ 
θείᾳ καὶ ρῦσαι πάσης νόσου καὶ περιστάσεως.  

Θεοτοκίον. 
∆έσποινα καὶ Μήτηρ τοῦ λυτρωτοῦ, δέξαι παρακλήσεις 
ἀναξίων σῶν ἱκετῶν, ἵνα µεσιτεύσῃς πρὸς τὸν ἐκ σοῦ τεχθέντα· 
ὦ ∆έσποινα τοῦ Κόσµου, γενοῦ µεσίτρια.  

 
Τρισάγιον κ.λ.π.  

Καὶ τὸ Τροπάριον. ῏Ηχος β΄. 
Μνήµη δικαίου µετ' ἐγκωµίων, σοὶ δέ ἀρκέσει ἡ µαρτυρία τοῦ 
Κυρίου, Πρόδροµε· ἀνεδείχθης γὰρ ὄντως καὶ Προφητῶν 

σεβασµιώτερος ὅτι καὶ ἐν ρείθροις βαπτίσαι κατηξιώθης τὸν 
κηρυττόµενον. ῞Οθεν τῆς ἀληθείας ὑπεραθλήσας χαίρων, 
εὐηγγελίσω καὶ τοῖς ἐν Ἅδῃ, Θεὸν φανερωθέντα ἐν σαρκί, τὸν 
αἴροντα τὴν ἁµαρτίαν τοῦ Κόσµου, καὶ παρέχοντα ἡµῖν τὸ 
µέγα ἔλεος.  

 
Ὁ Ἱερεὺς µνηµονεύει καὶ ἐν τῇ ᾽Απολύσει ψάλλοµεν. 

 
῏Ηχος β΄. ῞Οτε ἐκ τοῦ ξύλου σε νεκρον. 

Σπεῦσον ἐξελοῦ µε πειρασµῶν, Πρόδροµε Κυρίου Παµµάκαρ, 
καθικετεύω σε µάτην γὰρ κεκίνηνται οἱ πολεµοῦντές µε, κατ' 
ἐµοῦ πικροὶ δαίµονες, ζητοῦντες ἁρπάσαι, τὴν ψθχὴν τοῦ 
δούλου σου, ὥσπερ στρουθίον οἰκτρόν. Μὴ µὲ καταλίπης εἰς 
τέλος, γνώτωσαν δὲ µᾶλλον, Προφῆτα, ὅτι σύ µου πέλεις 
καταφύγιον. 
 


